
DAHLA GHAT-TIENI EDIZZJONI

Ghal iktar minn ghaxar snin, il-Gwida Prattika Komuni giet meqjusa bhala
strument utli biex jigi zgurat li I-atti guridici mhejjija mill-Parlament Ewropew,
mill-Kunsill u mill-Kummissjoni jigu abbozzati b'mod ¢ar u preciz. Il-principji
stabbiliti fil-Gwida huma punt ta’ riferiment ghat-tliet istituzzjonijiet fdak li
ghandu x’jagsam mal-abbozzar guridiku.

Madankollu, minn zmien il-pubblikazzjoni tal-ewwel edizzjoni fis-sena 2000,
sechh bosta tibdil f’dak li issa hu maghruf bhala I-ligi tal-Unjoni. Kien mehtieg
li l-aggornar parzjali li diga kien jinsab online kif ukoll I-adattamenti introdotti
mit-Trattat ta’ Lisbona (*) jigu kkonsolidati f edizzjoni gdida.

Kien hemm lok li din l-edizzjoni tigi ssimplifikata fcerti aspetti u li jigi rifless
l-iktar tibdil recenti. Huma mistennija iktar zviluppi; meta z-zmien ikun xieraq,
dawn ghandhom jigu integrati fit-test tal-Gwida mill-Grupp ta’ Riflessjoni dwar
l-Abbozzar Guridiku (), li se jkun responsabbli li jizgura li I-Gwida tibqa’ dejjem
aggornata.

II-Gwida Prattika Komuni hija pjattaforma ta’ principji generali dwar I-abbozzar.
Kull istituzzjoni tuza l-Gwida flimkien ma’ strumenti ohrajn li fihom
formulazzjonijiet standard u regoli prattici iktar dettaljati.

Nittamaw li -Gwida, adattata u aggornata, tibqa’ tikkontribwixxi favur il-kwalita

tal-atti guridici tal-Unjoni.

Brussell, 11 ta’ Lulju 2013

Ghas-Servizz Guridiku Ghas-Servizz Guridiku
tal-Parlament Ewropew tal-Kunsill
Christian PENNERA Hubert LEGAL
Jurisconsulte Jurisconsulte
Ghas-Servizz Guridiku
tal-Kummissjoni

Luis ROMERO REQUENA
Direttur Generali

(") Ghall-fini ta’ din l-edizzjoni, il-kliem tal-linji gwida komuni adottati permezz tal-Ftehim In-
teristituzzjonali tal-1998 (ara d-dahla ghall-ewwel edizzjoni), li introduca s-suddivizjonijiet
tal-Gwida, gie adattat fejn xieraq biex jirrifletti dawk l-izviluppi.

(3} Il-Grupp ta’ Riflessjoni gie mahluq fl-2010 sabiex tigi ffacilitata |-kooperazzjoni bejn it-tliet
istituzzjonijiet f'dak li ghandu x’jagsam mal-abbozzar guridiku.

DAHLA GHALL-EWWEL EDIZZJONI

Biex il-legislazzjoni Komunitarja tinftichem ahjar u tigi implimentata kif xieraq,

huwa essenzjali li jigi zgurat li tkun abbozzata tajjeb. L-atti adottati mill-
istituzzjonijiect Komunitarji ghandhom jitfasslu bmod intelligibbli u koerenti
skont principji uniformi ta’ prezentazzjoni u abbozzar guridiku, biex b’hekk
ic-cittadini u l-operaturi ekonomici jkunu jistghu jidentifikaw id-drittijiet u
l-obbligi taghhom u I-qrati jkunu jistghu jinfurzawhom, u wkoll biex, fejn ikun
mehtieg, |-Istati Membri jkunu jistghu jittrasponu dawk I-atti korrettament u fil-

hin.

Sa mill-Kunsill Ewropew ta’ Edinburgu fl-1992, il-htiega ta’ legislazzjoni ahjar,

permezz ta atti aktar ¢ari u semplici li jkunu konformi ma’ principji ta’ abbozzar
guridiku tajjeb, giet rikonoxxuta fuq l-oghla livell politiku. Kemm il-Kunsill kif
ukoll il- Kummissjoni hadu passi biex jindirizzaw din il-htiega (*). Dan gic affermat
mill-gdid fid-Dikjarazzjoni Nru 39 dwar il-kwalitd tal-abbozzar tal-legislazzjoni
Komunitarja, annessa mal-Att Finali tat-Trattat ta® Amsterdam. Brizultat ta’ dik
id-Dikjarazzjoni, it-tliet istituzzjonijiet involuti fil-procedura tal-adozzjoni tal-
atti Komunitarji, il-Parlament Ewropew, il-Kunsill u - Kummissjoni, adottaw
linji gwida komuni mahsuba biex itejbu I-kwalita tal-abbozzar tal-legislazzjoni
Komunitarja permezz tal-Feehim Interistituzzjonali tat-22 ta’ Dicembru 1998 (*).

Din il-Gwida thejjiet mit-tliet Servizzi Guridici skont l-istess Fechim sabiex tizviluppa

l-kontenut u tispjega l-implikazzjonijiet ta’ dawk il-linji gwida billi tikkummenta
dwar kull wahda minnhom u ti¢¢arahom permezz ta’ ezempji. Hija mahsuba
biex tintuza minn dawk kollha involuti fl-abbozzar tat-tipi l-aktar komuni ta’ atti
Komunitarji. Barra minn hekk, ghandha sservi ta’ ispirazzjoni ghal kull att tal-
istituzzjonijiet, kemm jekk fil-qafas tat-Trattati Komunitarji kif ukoll taht it-Titoli
tat-Trattat dwar I-Unjoni Ewropea li jittrattaw il-politika estera u ta’ sigurta komuni
u l-kooperazzjoni bejn il-pulizija u dik gudizzjarja f’materji kriminali.

II-Gwida Prattika Komuni ghandha tintuza flimkien ma’ strumenti aktar specifici

(°)

(“)

ohrajn bhalma huma I-Formularju tal-Acti tal-Kunsill, il-Manwal tal- Kummissjoni
dwar l-Abbozzar Guridiku, il-Gwida tal-Istil Interistituzzjonali ppubblikata mill-
Ufhi¢¢ju tal-Pubblikazzjonijiet Uffigjali tal-Komunitajiet Ewropej jew il-mudelli
fil-LegisWrite. Ikun utli wkoll, u hafna drabi indispensabbli, li ssir referenza ghad-

dispozizzjonijiet rilevanti tat-Trattati u l-atti bazi¢i ewlenin fil-qasam specifiku.

Rizoluzzjoni tal-Kunsill tat-8 ta” Gunju 1993 dwar il-kwalita tal-abbozzar tal-legislazzjoni

Komunitarja (GU C 166, 17.6.1993, p.1).
Il-Kummissjoni: Linji gwida ghal politika guridika, id-dokument SEC(1995) 2255/7, it-18
taJannar 1996.

Ftehim Interistituzzjonali tat-22 ta” Dicembru 1998 dwar Llinji gwida komuni ghall-kwalita
fl-abbozzar tal-legislazzjoni Komunitarja (GU C 73, 17.3.1999, p. 1).



Is-servizzi tat-tliet istituzzjonijiet huma mhegga juzaw il-Gwida u jikkontribwixxu
bil-kummenti taghhom. Dawn jistghu jintbaghtu fi kwalunkwe zmien lill-Grupp

Interistituzzjonali dwar il-kwalita tal-abbozzar, li jzomm il-Gwida aggornata.

It-tliet Servizzi Guridici jittamaw li I-Gwida tkun ta’ ghajnuna ghal kull min hu
bxi mod involut fl-abbozzar ta’ atti guridi¢i fl-istituzzjonijiet. Hekk ikunu
jistghu jikkontribwixxu flimkien lejn I-iskop komuni li ¢-¢ittadini Ewropej jigu
pprezentati blegislazzjoni li tirrifletti bic-car l-ghanijiet tal-Unjoni Ewropea u
l-mezzi li tuza biex tilhaghom.

Brussell, 16 ta’ Marzu 2000

Ghas-Servizz Guridiku Ghas-Servizz Guridiku
tal-Parlament Ewropew tal-Kunsill
Gregorio GARZON CLARIANA Jean-Claude PIRIS
Jurisconsulte Jurisconsulte
Ghas-Servizz Guridiku
tal-Kummissjoni

Jean-Louis DEWOST
Direttur Generali



Principji generali

(Linji gwida 1 sa é)




GWIDA PRATTIKA KOMUNI

L-ATTI GURIDICI TAL-UNJONI GHANDHOM IKUNU

ABBOZZATIB’MOD CAR, SEMPLICI U PRECIZ (*).

1.1. L-abbozzar ta’ att guridiku ghandu jkun:
> car, jinftiehem fac¢ilment u minghajr ambigwitajiet;
> semplici, konciz, minghajr elementi bla bzonn;
> preciz, li ma jhalli l-ebda in¢ertezza f'mohh il-garrej.

1.2 Danil-principju ta’ sens komun huwa wkoll l-espressjoni ta’ principji
generali tad-dritt, bhalma huma:

> l-ugwaljanza tac-cittadini quddiem il-ligi, fis-sens Li L-ligi
ghandha tkun accessibbli u tinftiehem minn kulhadd,

> i¢-certezza legali, fis-sens li ghandu jkun possibbli li wiehed
ikun jaf kif ser tkun applikata l-ligi.

1.2.1. Dan il-princ¢ipju huwa partikolarment importanti ghal atti
guridi¢i tal-Unjoni, li ghandhom jidhlu f'sistema li mhux biss
hija kumplessa, izda wkoll multikulturali u multilingwistika (ara
l-Linja gwida 5).

1.2.2. L-ghan tal-applikazzjoni ta’ dan il-princ¢ipju huwa: l-ewwel, li
l-legislazzjoni tkun tinftiehem aktar; u t-tieni li jigi evitat tilwim
li jirrizulta minn abbozzar ta’ kwalita hazina.

1.3. Dispozizzjonijiet li ma jkunux cari jistghu jigu interpretati b’'mod
strett mill-Qorti tal-Gustizzja tal-Unjoni Ewropea. F’kazijiet bhal
dawn, ir-rizultat ikun l-oppost ta’ dak mahsub meta fit-test ikunu
gew inkorporati aspetti ambigwi intizi biex isolvu problemi li jkun
hemm fin-negozjati dwar id-dispozizzjoni (°).

1.4. Huwa car li jista’ jkun hemm kunflitt bejn ir-rekwizit tas-semplicita
u dak tal-precizjoni. Spiss is-simplifikazzjoni titwettaq b’detriment
ghall-precizjoni u vici versa. Fil-prattika, ghandu jinstab bilanc
sabiex id-dispozizzjoni tkun kemm jista’ jkun preciza, minghajr ma
ssir difficli wisq biex tinftiehem. Dan il-bilan¢ jista’ jvarja skont id-
destinatarji ta’ dik id-dispozizzjoni (ara l-Linja gwida 3).

(*) F'din l-edizzjoni tal-Gwida Prattika Komuni, il-formulazzjoni tal-Linji Gwida giet adattata, fejn
mehtieg, biex jitgies it-tibdil li ddahhal mit-Trattat ta’ Lisbona.

(°) Ara l-Kawza C-6/98 ARD vs Pro Sieben [1999] ECR 1-7599.



Principji generali

Ezempju ta’ test li ma lahagx dan il-bilanc:

“F’kull Stat Membru ghandha tiddahhal u tkun obbligatorja sistema ta’
ttikkettar [ta’ prodott] mill-1 ta’ Jannar 2000 ‘il quddiem. Madankollu,
din is-sistema obbligatorja ma teskludix il-possibbilta li Stat Membru

jiddeciedi li japplika s-sistema biss fuq ghazla [fir-rigward tal-prodott]
mibjugh fl-istess Stat Membru”.

1.4.1. Sabiex jesprimi l-intenzjoni guridika f'termini semplici, l-awtur
ghandu jipprova jagsamha f’kuncetti semplici. Sa fejn ikun
possibbli, ghandu jintuza lingwagg ta’ kuljum. Fejn ikun mehtieg,
ic-carezza tal-espressjoni ghandha tiehu precedenza fuq is-
sbuhija tal-istil. Perezempju, ghandu jigi evitat l-uzu ta’ sinonimi
u espressjonijiet differenti biex iwasslu l-istess idea.

1.4.2. Abbozzar li jkun grammatikament korrett u li jirrispetta r-regoli
tal-punteggatura jaghmilha aktar facli biex it-test jinftiehem
tajjeb bil-lingwa tal-abbozzar kif ukoll biex it-test jigi tradott fil-
lingwi l-ohrajn (ara l-Linja gwida 5).

L-ATTI TAL-UNJONI GHANDHOM IKUNU ABBOZZATI
SKONT IT-TIP TA’ ATT IKKONCERNAT U, BPMOD
PARTIKOLARI, SKONT JEKK L-ATT IKUNX

VINKOLANTI JEW LE (REGOLAMENT, DIRETTIVA,
DECIZJONI, RAKKOMANDAZZJONI,
JEW ATT IEHOR) (*).

2.1. Id-diversi atti guridici kollha ghandhom il-prezentazzjoni standard u
l-formuli standard taghhom (ara l-Linja gwida 15).

2.2. L-istil ta” abbozzar ghandu jqis it-tip tal-att.

2.2.1. Peress li r-Regolamenti japplikaw direttament u huma vinkolanti
fl-intier taghhom, id-dispozizzjonijiet taghhom ghandhom ikunu
abbozzati b’'mod li d-destinatarji ma jkollhom l-ebda dubju rigward
id-drittijiet u l-obbligi li johorgu minnhom: ghalhekk ghandhom
ikunu evitati referenzi ghal awtoritajiet nazzjonali intermedjariji,
hlief fejn l-att jipprovdi ghal azzjoni komplimentari mill-Istati
Membri.

(*) F'din l-edizzjoni tal-Gwida Prattika Komuni, il-formulazzjoni tal-Linji Gwida giet adattata, fejn
mehtieg, biex jitgies it-tibdil li ddahhal mit-Trattat ta" Lisbona.

2.2.2.

2.2.3.

2.2.4.

2.3.

2.3.1.

2.3.2.

2.3.3.

Ezempju:

“Kull kumpanija ghandha zzomm registru ...”

Id-Direttivi huma indirizzati lill-Istati Membri:

Ezempju:

“L-Istati Membri ghandhom jizguraw Li kull kumpanija zzomm registru

Barra minn hekk, jigu abbozzati f'anqas dettall sabiex L-Istati
Membri jkollhom bizzejjed diskrezzjoni fit-traspozizzjoni
taghhom. Jekk it-termini ta” promulgazzjoni jkunu dettaljati
wisq u ma jhallux din id-diskrezzjoni, l-istrument xieraq ikun
regolament, u mhux direttiva.

Id-decizjonijiet ghandhom ikunu abbozzati b'mod Lli jqisu
d-destinatarji taghhom, izda fil-bi¢c¢a l-kbira taghhom xorta
ghandhom ikunu konformi mar-regoli formali tal-prezentazzjoni
tal-atti ta’ applikazzjoni generali:

Ezempju:

“[L-Istat Membru] jista’ jircievi ghajnuna finanzjarja mill-Unjoni
marbuta mat-tifqigha tad-deni Afrikan tal-hniezer li gie kkonfermat
fil-...”

Il-lingwagg tar-rakkomandazzjonijiet ghandu jqis il-fatt Li
d-dispozizzjonijiet taghhom m’humiex vinkolanti:
Ezempju:

“Huwa rrakkomandat li l-Istati Membri ...”

Il-mod kif ikun abbozzat l-att ghandu jgis ukoll jekk dan ikunx
vinkolanti jew le.

L-ghazla tal-verb u t-temp tvarja bejn il-kategoriji differenti
ta’ atti u bejn il-lingwi differenti, kif ukoll bejn il-premessi u
t-termini ta’ promulgazzjoni (ara L-Linji gwida 10 u 12).

Fit-termini ta” promulgazzjoni ta’ atti vinkolanti, il-Franciz
juza l-prezent, filwaqt li l-Ingliz generalment juza l-awziljarju
“shall”. Fiz-zewg lingwi, l-uzu tal-futur ghandu jigi evitat fejn
ikun possibbli. Fil-Malti, fit-termini ta’ promulgazzjoni ta’
atti vinkolanti, tintuza l-kelma “ghandu” u l-konjugazzjonijiet
taghha. L-uzu tal-futur ghandu jigi evitat.

Min-naha l-ohra, f'atti li m’humiex vinkolanti, m’ghandhomx
jintuzaw forom fl-imperattiv, u langas strutturijew prezentazzjoni
simili wisq ghal dik ta” atti vinkolanti.

L-ABBOZZAR TAL-ATTI GHANDU JQIS IL-PERSUNI
LI GHALIHOM IKUNU MAHSUBA LI JAPPLIKAW,
BIL-GHAN LI JIPPERMETTILHOM JIDENTIFIKAW

ID-DRITTIJIET U L-OBBLIGI TAGHHOM
MINGHAJR AMBIGWITA, KIF UKOLL TAL-PERSUNI
RESPONSABBLI MID-DHUL FIS-SEHH TAL-ATTI.

3.1. Hemm kategoriji differenti ta’ destinatarji ta” atti guridici, li jvarjaw
mill-pubbliku generali ghal specjalisti f'ogsma specifi¢i. Kull
kategoriija hija intitolata li tistenna li l-legislazzjoni tuza lingwagg li
jinftiehem minnha.

3.2, Il-fatt li jigu kkunsidrati l-kategoriji differenti ta’ persuni Li
lithom ikunu indirizzati l-atti, jirrizulta f'aggustamenti kemm fid-
dikjarazzjoni ta’ ragunijiet kif ukoll fit-termini ta’ promulgazzjoni
tal-atti.

3.3. IL-facilita tat-traspozizzjoni wkoll tiddependi minn hekk.

3.4. Minbarra d-destinatarji, l-atti jinvolvu wkoll intervent mill-awtoritjiet
nazzjonali fuq livelli differenti, perezempju, uffi¢jali pubblici,
xjentisti u mhallfin. Il-lingwagg tal-att ghandu jgis il-fatt Lli t-testi
jistghu jinkludu rekwiziti teknici li l-implimentazzjoni taghhom taqa’
taht ir-responsabbilta ta’ ufficjali specjalizzati f'dak il-qgasam.

Ezempju ta’ abbozzar immirat:

“Artikolu 3

I¢-Centru tal-Analizi tal-Falsifikazzjonijiet u d-database ta’ valuta
ffalsifikata

1. l¢-Centru tal-Analizi tal-Falsifikazzjonijiet (CAF) u d-database ta’
valuta ffalsifikata (DVF) tas-SEBC ghandhom jigu stabbiliti u jahdmu
taht il-patroncinju tal-BCE. L-istabbiliment tac-CAF huwa mahsub biex
jiccentralizza l-analizi teknika u l-informazzjoni li ghandhom x’jagsmu
mal-falsifikazzjoni tal-karti tal-flus euro mahruga mill-BCE u (-BCN.
L-informazzjoni kollha teknika u statistika li tirrigwarda l-falsifikazzjoni
tal-karti tal-flus euro ghandha tigi mahzuna centralment fid-DVF.

2.

3. Minghajr pregudizzju ghal-limitazzjonijiet legali, il-BCN ghandhom
jipprovdu lic-CAF bl-originali tat-tipi |-godda ta’ Kkarti tal-flus euro
foloz fil-pussess taghhom, ghall- ghanijiet tal-investigazzjoni teknika
u tal-klassifikazzjoni centrali Il-valutazzjoni preliminari dwar jekk
falsifikazzjoni specifika tappartjenix ghal tip ikklassifikat jew kategorija
gdida ghandha titwettag mill-BCN.”

ID-DISPOZIZZJONIJIET TAL-ATTI GHANDHOM
IKUNU KONCIZI U L-KONTENUT TAGHHOM GHANDU
JKUN KEMM JISTA’ JKUN OMOGEN]JU. GHANDHOM

IKUNU EVITATI ARTIKOLI U SENTENZI TWAL WISQ,
STRUTTURI KKUMPLIKATI BLA BZONN U UZU
ECCESSIV TA’ ABBREVJAZZJONIJIET.

4.1. Il-karatteristika ta’ stil guridiku tajjeb hija l-espressjoni konciza tal-
ideat ewlenin tat-test. Klawzoli illustrattivi, mahsuba biex jiccaraw it-
test ghall-qarrej, jistghu jwasslu ghal problemi fl-interpretazzjoni.

4.2, It-test ghandu jkun internament konsistenti.

4.2.1. Il-kamp ta” applikazzjoni ghandu jkun rispettat fl-att kollu. Id-
drittijiet u l-obbligi m’ghandhomx imorru lil hinn minn dawk
dikjaratament koperti bl-att ikkoncernat, u lanqas m’ghandhom
jestendu ghal ogsma ohra.

4.2.2. Id-drittijiet u l-obbligi ghandhom ikunu koerenti u mhux kontra-
dittoriji.
4.2.3. Test li huwa essenzjalment temporanju m’ghandux jinkludi

dispozizzjonijiet ta’ natura permanenti.
4.3. L-atti ghandhom ikunu wkoll konsistenti ma” atti ohrajn tal-Unjoni.

4.3.1. B’mod partikolari, ghandu jigi evitat li l-atti jikkoincidu ma’ atti
ohrajn f'gasam specifiku jew jikkontradixxuhom.

4.3.2. Ghandu jigi evitat ukoll kull dubju rigward l-applikabilita ta’ atti
ohrajn (ara wkoll il-Linja gwida 21).

4.4. Is-sentenzi ghandhom jesprimu idea wahda biss, u, minhabba li
jkunu maghmula minn ghadd ta’ sentenzi, l-artikoli ghandhom jigbru
flimkien numru ta’ ideat b’rabta logika bejniethom. It-test ghandu
jingasam f’divizjonijiet facilment assimilabbli (ara t-tabella fil-Linja
gwida 15) skont l-izvolgiment tar-ragunament, u dan ghaliex blokka
kliem li tkun kompatta wisq hija difficli biex tigi assorbita kemm ghall-
ghajn kif ukoll ghall-mohh. Dan, madanakollu, m’ghandux iwassal
ghal sentenzi magsuma b’mod artificjali u bla bzonn.



4.5.

4.5.1.

4.5.2.

Principji generali

L-istruttura ta” kull artikolu ghandha tkun semplici kemm jista’ jkun.

Mhuwiex mehtieg ghall-finijiet ta’ interpretazzjoni, u lanqas m’hu
mixtieq fl-interess tac-carezza, li artikolu wiehed ikopri aspett
shih tar-regoli stabbiliti fl-att. Ikun hafna ahjar li dak l-aspett
jigi ttrattat f'ghadd ta” artikoli migbura flimkien f’taqgsima wahda
(ara l-Linja gwida 15).

B’mod partikolari fl-istadji inizjali tal-abbozzar tal-att, l-artikoli
m’ghandhomx jinghataw struttura kumplessa wisq. Matul il-
procedura tal-adozzjoni taghhom, l-abbozzi u l-proposti tal-atti
jghaddu minn deliberazzjonijiet u negozjati li, fil-parti l-kbira
tal-kazijiet, iwasslu ghal zidiet u rtokki ulterjuri. lkun ukoll
difficli li jiddahhlu emendi sussegwenti tal-att, li hafna drabi
jkunu numeruzi, jekk l-artikoli jkunu diga kumplessi zzejjed.

Ezempju ta’ test mhux konformi ma’ dawn il-principji:

“4. L-Istati Membri jistghu jiehdu mizuri biex jidderogaw mill-
paragrafu 2 fir-rigward ta’ servizz partikolari ta’ socjeta tal-
informatika jekk il-kondizzjonijiet li gejjin ikunu sodisfatti:
(a) il-mizuri ghandhom ikunu:

(i) mehtiega ghal wahda minn dawn ir-ragunijiet:

- l-ordni pubblika, partikolarment il-prevenzjoni, l-inves-
tigazzjoni, is-sejba u l-prosekuzzjoni ta’ reati kriminali,
inkluzi l-protezzjoni ta” minuri u l-glieda kontra t-tixwix
ghall-mibeghda fuq il-bazi ta" razza, sess, religjon jew
nazzjonalita, u ksur tad-dinjita umana li jikkoncernaw
persuni individwali,

- il-protezzjoni tas-sahha pubblika,

- is-sigurta pubblika, inkluz is-salvagwardja tas-sigurta
nazzjonali u d-difiza,

- il-protezzjoni tal-konsumaturi, inkluzi l-investituri;

(i) mehuda kontra servizz partikolari ta” socjeta tal-informatika
li jippregudika l-ghanijiet imsemmijin fil-punt (i) jew li huwa
ta’ riskju serju u gravi ghal dawk l-ghanijiet;

(iii) proporzjonati ghal dawk l-ghanijiet;

(b) gabel ma jittiehdu l-mizuri msemmija u minghajr pregudizzju
ghal procedimenti fil-grati, inkluzi procedimenti preliminari u atti
mwettqa fil-gafas ta’ investigazzjoni kriminali, l-Istat Membru
jkun:

- talab lill-Istat Membru msemmi fil-paragrafu 1 biex jiehu
l-mizuri u dan tal-ahhar ma jkunx ha mizuri, jew il-mizuri
kienu inadegwati;

- innotifika lill-Kummissjoni u lill-Istat Membru msemmi fil-
paragraful bl-intenzjoni tieghu li jiehu dawk il-mizuri.”

4.6.  Xi kultant ikun aktar facli li jigu abbozzati sentenzi kkumplikati
milli jsir sforz biex tinghata sintezi tal-kontenut b’lingwagg car.
Madankollu, dan l-isforz huwa essenzjali biex jinkiseb test Li
jinftiehem u li jista’ jigi tradott facilment.

4.7. L-uzu tal-abbrevjazzjonijiet ghandu jsir skont id-destinatarji
potenzjali. L-abbrevjazzjonijiet ghandhom ikunu familjari jew
imfissra b’mod ¢ar meta uzati l-ewwel darba (perezempju: “Bank
Centrali Ewropew, (BCE)"; “l-Awtoritajiet Supervizorji Ewropej,
(ESAs)”).

MATUL IL-PROCESS LI JWASSAL GHALL-ADOZZJONI
TAGHHOM, L-ABBOZZI TAL-ATTI GHANDHOM IKUNU
MHEJJIJA B'TERMINI U STRUTTURI TAS-SENTENZI LI
JIRRISPETTAW IN-NATURA MULTILINGWISTIKA TAL-

LEGISLAZZJONI TAL-UNJONI; TERMINOLOGIJA JEW
KUNCETTI SPECIFICI GHAL XI SISTEMA GURIDIKA
NAZZJONALI GHANDHOM JINTUZAW B’KAWTELA (*).

5.1. Il-persuna li tabbozza att b’applikazzjoni generali ghandha dejjem
tkun konxja li t-test ghandu jissodisfa r-rekwiziti tar-Regolament
tal-Kunsill Nru 1, li ghall-atti guridic¢i jirrikjedi l-uzu tal-ilsna
uffi¢jali kollha. Dan jinvolvi rekwiziti addizzjonali lil hinn minn dawk
li japplikaw ghall-abbozzar ta’ test guridiku nazzjonali.

5.2. Minn naha wahda, it-test originali ghandu jkun partikolarment
semplici, ¢car u dirett, ghaliex kull kumplessita jew ambigwita
zejda, zghira kemm hi zghira, tista’ tirrizulta f’inezattezzi,
approssimazzjonijiet jew zbalji reali fit-traduzzjoni f'xi lingwa wahda
tal-Unjoni jew f’aktar.

Ezempju ta’ abbozzar li ghandu jigi evitat:

“Il-prezzijiet tas-suq ta’ prodott X ghandhom ikunu l-prezzijiet tal-
fabbrika, eskluzi t-taxxi u l-imposti nazzjonali:

(a) tal-prodott frisk ippakkjat fi blokok,

(b)  mizjuda b'ammont ta’ EUR X biex jitgiesu l-ispejjez tat-trasport
mehtiega”

(*) F'din l-edizzjoni tal-Gwida Prattika Komuni, il-formulazzjoni tal-Linji Gwida giet adattata, fejn
mehtieg, biex jitgies it-tibdil li ddahhal mit-Trattat ta" Lisbona.



5.2.1.

5.2.2.

Principji generali

F’dak il-kaz, ikun ahjar li ma tintuzax lista, izda li t-test jigi
pprezentat kif gej:

“|l-prezzijiet tas-suq ta’ prodott X ghandhom ikunu -prezzijiet tal-fabbrika
tal-prodott frisk ippakkjat fi blokok, eskluzi t-taxxi u l-imposti nazzjonali.

Dawk il-prezzijiet ghandhom jizdiedu b’ammont ta” EUR X biex igisu
l-ispejjez tat-trasport mehtiega.”
Ghandu jigi evitat li wiehed jaqta’ fil-qasir jew li juza frazijiet
elittici. Din il-prattika tintuza fi sforz biex jitgassar test li
minhabba l-kumplessita tieghu jkun fil-fatt jirrikjedi spjegazzjoni
aktar esplicita.

Ezempju ta” abbozzar li ghandu jigi evitat:

“Jekk il-prodotti ma jissodisfawx ir-rekwiziti stabbiliti fl-Artikolu
5, l-Istati Membri ghandhom jiehdu l-mizuri kollha mehtiega biex
jirrestringu jew jipprojbixxu t-tgeghid fis-suq ta” dawk il-prodotti
jew biex jizguraw li dawn jitnehhew mis-suq, suggett ghal penali fl-
eventwalita l-ohra deciza mill-Istati Membri.”

Test preferut:

“Jekk il-prodotti ma jissodisfawx ir-rekwiziti stabbiliti fl-Artikolu
9, l-Istati Membri ghandhom jiehdu l-mizuri kollha mehtiega biex
jirrestringu jew jipprojbixxu l-kummerc¢jalizzazzjoni ta” dawk il-
prodotti jew biex jizguraw li jitnehhew mis-suq.

L-Istati Membri ghandhom jiffissaw penali li ghandhom ikunu
applikatifil-kaz ta’ nuggas ta’ konformita ma’ dawn ir-restrizzjonijiet,
projbizzjonijiet jew tnehhija mis-suq.”

Ghandhom jigu evitati wkoll sentenzi kkumplikati zzejjed, li jkun
fihom bosta frazijiet, klawzoli subordinati jew parentesi.

Ezempju ta” abbozzar li ghandu jigi evitat:

“Il-partijiet kollha tal-ftehim ghandhom ikollhom access ghar-
rizultati tal-hidma, minghajr pregudizzju soggett ghall-gbil li l-istituti
tar-ricerka ghandhom il-possibbilta li jirrizervaw l-uzu tar-rizultati
ghal progetti ta’ ricerka sussegwenti.”

Test preferut:

“Il-partijiet kollha ghall-ftehim ghandhom ikollhom aécess ghar-

rizultati tal-hidma. Madankollu, Ll-istituti tar-ricerka jistghu
jirrizervaw l-uzu tar-rizultati ghal progetti ta’ ricerka sussegwenti.”

5.2.3.

5.2.4.

5.3.

5.3.1.

5.3.2.

5.4.

Ir-relazzjoni grammatikali bejn il-partijiet differenti tas-
sentenza ghandha tkun ¢ara. M'ghandu jkun hemm l-ebda dubju,
perezempju, dwar jekk aggettiv hux marbut ma’ nom wiehed jew
ma’ bosta.

EZempju ta” abbozzar li ghandu jigi evitat:

“... gonna u sptarijiet pubbli¢i ...".

Test ippreferut:

“... gonna pubblici u sptarijiet pubbli¢i ...”

Ghandhom jigu evitati wkoll kliem meqjus bhala jargon, certu
kliem popolari u espressjonijiet bil-Latin uzati f'sens differenti
mit-tifsira legali generalment accettata.

Ukoll, l-uzu ta’ espressjonijiet u frazijiet — b’mod partikolari,
terminilegali— lijkunu specificiwisq ghal-lingwajew ghas-sistema
guridika tal-awtur, izidu r-riskju ta’ problemi ta’ traduzzjoni.

Meta wiehed ikun gieghed jabbozza ghandu jikkunsidra parti-
kolarment zewg punti:

Certi espressjonijiet komuni fil-lingwa li biha jkun ged jigi abbozzat
it-test m’ghandhomx espressjoni ekwivalenti f'lingwi ohrajn tal-
Unjoni. Ghalhekk, f'dawk il-lingwi, it-traduzzjoni tista’ ssir biss
b'verbozita u approssimazzjonijiet, li inevitabbilment iwasslu
ghal divergenzi semanti¢i bejn il-verzjonijiet fid-diversi lingwi.
Ghaldagstant, espressjonijiet li huma specifici wisq ghal lingwa
wahda ghandhom jigu evitati kemm jista” jkun.

Rigward it-terminologija legali attwali, ghandhom jigu evitati
termini li jkunu marbutin wisq mas-sistemi guridici nazzjonali.
Ezempju:

Il-kuncett ta” “faute”, li huwa maghruf sew fid-dritt Franciz, m’ghandux
ekwivalenti dirett f'sistemi guridi¢i ohra (b'mod partikolari, id-dritt
Ingliz u Germaniz); minflok ghandhom jintuzaw, skont il-kuntest,
termini bhal “illégalité”, “manquement” (meta marbut ma’ obbligu,
ece., li jistghu facilment jigu tradotti f'lingwi ohrajn (“illegalita”, “ksur”,
ecc.).

L-ghan huwa li, kemm jista’ jkun, u waqt li titgies in-natura specifika
tad-dritt tal-Unjoni u t-terminologija taghha, dawk involuti fl-
applikazzjoni jew Ll-interpretazzjoni tal-att f'kull Stat Membru
(uffi¢jali, mhallfin, avukati, e¢¢.) ma jikkunsidrawx Ll-att bhala
“traduzzjoni” f'sens negattiv, izda bhala test li jikkonforma ma’ stil



5.5.1.

5.5.2.

Principji generali

guridiku partikolari. Testi mizghuda bi kliem misluf, traduzzjonijiet
litterali jew jargon li difficli jinftiehem huma s-sors ta’ hafna mill-
kritika tal-legislazzjoni tal-Unjoni li, b’konsegwenza t'hekk, titgies
bhala aljena.

Fl-ahharnett, ta” min isemmi zewg kummenti essenzjalment ta’
natura prattika dwar ir-relazzjoni bejnit-test originali u t-traduzzjoni
tieghu.

L-ewwelnett, l-awtur ghandu jizgura li t-tradutturi jistghu
jidentifikaw immedjatament is-sorsi li fughom hu mibni t-test
originali. Jekk silta mit-test originali ttiehdet minn test ezistenti
(trattat, direttiva, regolament, e¢c.), dan ghandu jkun jidher car
mit-test jew ikun indikat b’mod separat, fejn mehtieg permezzta’
mezzi elettronici xierqa. Hemm ir-riskju li ¢itar mohbi minghajr
referenza ghas-sors jigu tradotti, f'lingwa wahda jew aktar,
b’mod liberu, minkejja li l-awtur ikun ried juza specifikament il-
frazologija awtentika ta’ dispozizzjoni ezistenti.

It-tieni, l-awtur ghandu jirrealizza li l-kummenti minghand it-
tradutturi u, b’mod aktar generali, mid-dipartimenti kollha li
jaghmlu kontroll lingwistiku tat-test, jistghu jkunu utli ferm.
Dawk il-kontrolli jipprovdu opportunita biex jigu identifikati
L-izbalji u l-ambigwitajiet fit-test originali, anke wara perjodu twil
ta’ maturazzjoni tat-test u wkoll — u forsi b’mod specjali — meta
l-abbozzar ikun ghadda minn bosta diskussjonijiet bejn ghadd ta’
persuni. L-awtur ikun jista’ jigi infurmat bil-problemi li jinstabu.
F'hafna kazijiet, l-ahjar soluzzjoni tkun li tigi modifikata l-verzjoni
originali, aktar milli t-traduzzjoni.

IT-TERMINOLOGIJA UZATA FPATT PARTIKOLARI
GHANDHA TKUN KONSISTENTI KEMM
INTERNAMENT KIF UKOLL MA’ ATTI DIGA
FIS-SEHH, SPECJALMENT FL-ISTESS QASAM.

KUNCETTI IDENTICI GHANDHOM IKUNU ESPRESSI
BL-ISTESS TERMINI, KEMM JISTA’ JKUN MINGHA]JR
DEVJAZZJONI MIT-TIFSIRA TAGHHOM, FIL-LINGWA
KOMUNI, GURIDIKA JEW TEKNIKA.

6.1. Biex att guridiku jinftiehem u jigi interpretat aktar facilment, it-
test ghandu jkun konsistenti. Wiehed jista’ jaghmel distinzjoni
bejn il-konsistenza formali, li tikkoncerna biss kwistjonijiet ta’
terminologija, u l-konsistenza sostantiva, f'sens usa’, li tikkoncerna
Ll-logika tal-att fl-intier tieghu.

Konsistenza formali

6.2, Il-konsistenza fit-terminologija tfisser lighandhom jintuzaw l-istess
termini biex jesprimu l-istess kuncetti u li m’ghandhomx jintuzaw
termini identici biex jesprimu kuncetti differenti. L-ghan huwa li
ma jithallewx ambigwitajiet, kontradizzjonijiet jew dubji dwar it-
tifsira ta’ terminu. Kull terminu partikolari ghalhekk ghandu jintuza
b’mod uniformi biex jirreferi ghall-istess haga, u ghandu jintghazel
terminu iehor biex jesprimi kuncett differenti.

6.2.1. Dan japplika mhux biss ghad-dispozizzjonijiet ta’ att wiehed,
inkluzi l-annessi, izda wkoll ghad-dispozizzjonijiet ta’ atti
relatati, partikolarment atti ta” implimentazzjoni u tal-atti l-ohra
kollha fl-istess gqasam. B’'mod generali, it-terminologija ghandha
tkun konsistenti mal-legislazzjoni fis-sehh.

6.2.2, Il-kliem ghandu jintuza fis-sens komuni tieghu. Jekk fil-
lingwagg legali kelma jkollha tifsira differenti minn dik fil-
lingwagg ta’ kuljum jew fil-lingwagg tekniku, il-frazi ghandha
tkun strutturata b’mod li tigi evitata kull ambigwita.

6.2.3. Fl-interessi tal-precizjoni u biex jigu evitati problemi ta’
interpretazzjoni, jista’ jinhtieg li terminu jigi definit (ara l-Linja
gwida 14).

Konsistenza sostantiva

6.3.

6.4.

Il-konsistenza fit-terminologija ghandha tkun konformi wkoll fir-
rigward tal-kontenut tal-att innifsu. M'ghandu jkun hemm L-ebda
kontradizzjoni inerenti fl-att.

Id-definizzjonijiet moghtija ghandhom ikunu rrispettati fl-att kollu.
Ghaldagstant, it-termini definiti ghandhom jintuzaw b’'mod uniformi
u l-kontenut m’ghandux jiddevja mid-definizzjonijiet moghtija.

(Linji gwida 7 sa 15)

7.1.

7.2.

7.3.

8.1.

KULL ATT TA’ APPLIKAZZJONI GENERALI
GHANDU JIGI ABBOZZAT SKONT STRUTTURA

STANDARD (TITOLU — PREAMBOLU — TERMINI TA’
PROMULGAZZJONI — ANNESSI, FEJN MEHTIEG) (*).

It-"titolu” jkun fih l-informazzjonikollha litidher fl-intestaturatal-att
lisservibiexjigiidentifikat. Dan jista” jkun jinkludi sussegwentement
c¢erta informazzjoni teknika (referenza ghall-verzjoni lingwistika
awtentika, rilevanza ghaz-ZEE, numru tas-serje) li tiddahhal, fejn
xieraq, bejn it-titolu proprju u l-preambolu.

Il-“preambolu” huwa kull ma jiddahhal bejn it-titolu u t-termini ta’
promulgazzjoni tal-att, jigifieri l-konsiderazzjonijiet, il-premessi u
l-formuli solenni ta’ gabilhom u ta’ warajhom.

It-“termini ta’ promulgazzjoni” hija l-parti guridika tal-att. Din
tkun komposta minn artikoli, li jistghu jingabru taht partijiet, titoli,
kapitoli u tagsimiet (ara t-tabella fil-Linja gwida 15), u jistghu ikunu
akkumpanjati b’annessi.

Ghall-partijiet rispettivi tal-istruttura standard, ara l-Linji gwida
dwar il-partijiet specifici.

IT-TITOLU TA’ ATT GHANDU JAGHTI INDIKAZZJONI
KEMM JISTA’ JKUN SHIHA U KONCIZA TAS-SUGGETT
LI MA TQARRAQX BIL-QARRE]J RIGWARD IL-

KONTENUT TAT-TERMINI TA’ PROMULGAZZJONI.
FEJN XIERAQ, WARA T-TITOLU SHIH TAL-ATT JISTA’
JKUN HEMM TITOLU QASIR.

It-titolu proprju, jigifieri l-formula maghzula biex taghti
indikazzjonijiet fit-titolu dwar it-tema ewlenija tal-att, ghandu b’mod
mis-suggett tal-att. Dan ghandu jaghti indikazzjoni ¢ara kemm
jista” jkun tal-kontenut tal-att. L-awturi m’ghandhomx jghabbu
t-titolu b’informazzjoni zejda, izda pjuttost ghandhom juzaw kliem
essenzjali tipiku ghall-ogsma differenti tal-legislazzjoni tal-Unjoni

(*) F'din l-edizzjoni tal-Gwida Prattika Komuni, il-formulazzjoni tal-Linji Gwida giet adattata, fejn
mehtieg, biex jitgies it-tibdil li ddahhal mit-Trattat ta" Lisbona.



8.2.

8.3.

Partijiet differenti tal-att

(f’dak il-kuntest, ikun utli li ssir referenza ghall-istruttura analitika
tad-“Direttorju tal-legislazzjoni fis-sehh tal-Unjoni Ewropea”
disponibbli fil-Eur-Lex, id-database tal-legislazzjoni tal-Unjoni).

Ghaldagstant, l-awturi ghandhom iqisu tajjeb liema informazzjoni
ghandha tidher fit-titolu biex il-garrej direttament milqut
(perezempju, mhux kull bidwi, izda kull produttur tat-tuffieh) jasal
biex jagra dak l-att.

It-titolu tal-att ghandu jkun differenti mit-titoli ta’ atti ohrajn fis-
sehh (izda ara l-punt 8.3].

It-titolu ta” att li jemenda atti precedenti huwa kaz specjali. It-titolu
ma jkunx komplut sakemm ma jsemmix bin-numru taghhom L-atti
kollha emendati. Minghajr din ir-referenza ma jkunx possibbli i
jinstabu l-emendi kollha ta’ att partikolari. Jekk l-ghan uniku tal-att
ikkoncernat ikun li jemenda att iehor, dan ghandu jsemmi t-titolu
u n-numru tal-att li ghandu jigi emendat, jew in-numru tieghu u
l-ghan specifiku tal-emenda (ara l-punti 18.9 u 18.10). Min-naha
l-ohra, jekk L-att ikkoncernat jistabbilixxi dispozizzjonijiet awtonomi,
u konsegwentement jemenda att iehor b’'mod purament sussidjariju,
ghandu jissemma biss in-numru ta’ dak l-att (ara l-punt 19.3).

Titolu qasir

8.4.

Titolu qasir ghal att guridiku huwa inqgas utli fid-dritt tal-Unjoni,
fejn Ll-atti jigu identifikati b’kodici ta’ ittri u numri (perezempju
“(EU) 2015/35”), milli minn f’sistemi li m’ghandhomx sistema ta’
numerazzjoni bhal din. F'certi kazijiet, madankollu, jintuza titolu
qasir fil-prattika (perezempju, ir-Regolament (KE) Nru 1234/2007 =
“Ir-Regolament Wahdieni dwar [-OKS”). Minkejja li tista’ tidher i
hija soluzzjoni semplic¢i, meta ssir referenza ghall-atti b’titolu gasir,
jinholqu riskji b’rabta mal-precizjoni u l-koerenza tal-atti guridici
tal-Unjoni. Ghaldagstant dak il-metodu ghandu jintuza biss f’kazijiet
fejn jghin b’'mod sinifikanti lill-qarrej biex jifhem.

Ghandu jigi evitat il-holgien ta’ titolu gasir fil-mument tal-adozzjoni
tal-att, billi jigi mizjud wara t-titolu tal-att, ghax b’hekk it-titolu
jsir iktar ikkumplikat minghajr ma effettivament isolvi -kwistjoni
dwar jekk ghandux jintuza titolu qasir jew le, fl-att li holqu jew f’atti
sussegwenti.

Filwaqt li r-riskji imsemmija fil-punt 8.4 m’ghandhomx jintesew,
huwa possibbli li ssir referenza ghal att permezz ta’ titolu gasir
sabiex b’hekk l-att li fih issir ir-referenza ikun ehfef biex jinftiehem.
F'dak il-kaz, jehtieg li, bhal kwalunkwe abbrevjazzjoni, it-titolu gasir
maghzul jidher fil-parentesi u fil-virgoli, fil-parti principali tat-test
tal-att fejn tkun qed issir ir-referenza.

Fil-gosor:
8.6. It-titolu shih ta’ att guridiku ikun fih:

(1) indikazzjoni tat-tip tal-att (regolament, direttiva, decizjoni, fejn
xieraq “ta’ implimentazzjoni” jew “delegat”);

(2) l-abbrevjazzjoni jew l-akronimu tal-qasam ikkoncernat
(‘UE’, ‘PESK’ jew ‘Euratom’), is-sena u n-numru ta’ referenza
sekwenzjali tal-att (¢);

(3) l-isem tal-istituzzjoni jew L-istituzzjonijiet li adottaw L-att;

(4) kif xieraq, id-data tal-firma (ghal atti adottati permezz tal-
procedura legislattiva ordinarja, il-bagit jew decizjonijiet bagitarji
adottati mill-Parlament Ewropew u l-Kunsill) jew id-data tal-
adozzjoni;

(5) it-titolu, jigifieri indikazzjoni konéiza tas-suggett trattat.

L-GHAN TAL-KONSIDERAZZJONIJIET HUWA LI
TIGI STABBILITA L-BAZI LEGALI TAL-ATT U L-PASSI

EWLENIN TAL-PROCEDURA LI TWASSAL GHALL-
ADOZZJONI TIEGHU.

9.1. Il-konsiderazzjonijiet, fil-bidu tal-preambolu, jindikaw:

> il-bazi legali tal-att, jigifieri, id-dispozizzjoni dwar l-ghoti tas-
setghat biex jigi adottat l-att ikkoncernat;

> il-proposti, l-inizjattivi, ir-rakkomandazzjonijiet, it-talbiet jew
Ll-opinjonijiet previsti mit-Trattati(l-attipro¢eduralimhux previsti
mit-Trattati jissemmew f'wahda mill-ahhar premessi (7); fl-atti
guridici jigu mizjuda konsiderazzjonijiet dwar il-fatt li l-abbozz
tal-att guridiku ikun intbaghat lill-parlamenti nazzjonali u
dwar il-procedura legislattiva segwita (il-procedura legislattiva
ordinarja jew procedura legislattiva specjali).

(¢) Hlief ghal xi eccezzjonijiet, id-dokumenti kollha ppubblikati fis-serje “L" tal-Gurnal Uffi¢jali
mill-1 ta” Jannar 2015 huma nnumerati b’'mod konsekuttiv, indipendentement mit-tip tal-
att (regolament, direttiva, decizjoni jew att iehor): (kompetenza) SSSS/N. In-numri moghtija
lill-atti ppubblikati gabel dik id-data mhux se jinbiddlu.

(") Rigward l-opinjonijiet fil-kuntest ta’ procedura ta’ kumitat, ara l-punt 10.18.

Ara li dak li huwa ccitat ikun verament konsiderazzjoni u li ma jkunx
ahjar li jissemma x’imkien iehor fl-att (ara l-punti 9.13 u 9.14).

Prezentazzjoni

9.2. Generalment il-konsiderazzjonijiet ikunu standard (bil-Malti,
l-aktar komuni huma dawk li jibdew “Wara li kkunsidral(t)(w]) ...”).

Bazi legali

9.3. L-ewwel konsiderazzjoni hija referenza generali ghat-Trattat Li
tikkostitwixxi l-bazi generali ghall-azzjoni li tkun gieghda tittiehed.

Il-konsiderazzjoni hija abbozzata kif gej:

“Wara li kkunsidra t-Trattat dwar il-Funzjonament tal-Unjoni Ewropea”,
jew, skont il-kaz,

“Wara li kkunsidra t-Trattat dwar l-Unjoni Ewropea”

jew

“Wara li kkunsidra t-Trattat li jistabbilixxi |-Komunita Ewropea tal-
Energija Atomika".

Jekk ikun mehtieg li ssir referenza ghal iktar minn Trattat wiehed,
ir-referenzi ghandhom isiru f’linji separati u jsegwu l-ordni li gej:
it-Trattat dwar l-Unjoni Ewropea, it-Trattat dwar il-Funzjonament
tal-Unjoni Ewropea, it-Trattat li jistabbilixxi l-Komunita Ewropea tal-
Energija Atomika.

9.4.  Jekk il-bazi legali diretta tal-att tkun dispozizzjoni ta’ Trattat, il-
konsiderazzjoni generali tkun akkumpanjata bil-kliem®, u b’mod
partikolari”, segwita mill-artikolu rilevanti (?).

Ezempju:
“Wara li kkunsidra t-Trattat li dwar il-Funzjonament tal-Unjoni Ewropea
u b’'mod partikolari l-Artikolu 43(2) tieghu,”

9.5. Jekk, min-naha Ll-ohra, il-bazi legali diretta tal-att tinsab
f’'legislazzjoni sekondarja (%), l-att partikolari kkonc¢ernat jigi ¢citat
fit-tieni konsiderazzjoni, flimkien mal-artikolu rilevanti, precedut
bil-kliem, “u b’mod partikolari”.

Meta att ikun ibbazat fuq dispozizzjoni ta’ Att ta” Adezjoni, il-formula uzata hija: “Wara li kkun-
sidra l-Att ta’ Adezjoni tal-..., u b’'mod partikolari l-Artikolu ... tieghu,” jew skont il-kaz"..., u
b’mod partikolari l-Artikolu ... tal-Protokoll Nru ... tieghu,”.

Il-konsiderazzjoni tad-dispozizzjoni tal-legislazzjoni sekondarja ssir kif gej: il-konsiderazzjo-
ni ticcita t-titolu shih, segwit b'referenza f'nota ta’ giegh il-pagna; in-nota ta’ giegh il-pagna
taghmel referenza ghall-GU (is-serje, in-numru, id-data u l-pagna).

9.6.

9.7.

9.8.

9.9.

Ezempju:

“Wara li kkunsidra t-Trattat dwar il-Funzjonament tal-Unjoni Ewropea,
Wara li kkunsidra r-Regolament (UE) Nru 1026/2012 tal-Parlament
Ewropew u tal-Kunsill tal-25 ta” Ottubru 2012 dwar certi mizuri ghall-iskop
tal-konservazzjoni tal-istokkijiet tal-hut fir-rigward ta’ pajjizi li jippermettu
sajd mhux sostenibbli (], u b'mod partikolari l-Artikolu 4(1)(c) tieghu,

() GUL316,14.11.2012, p. 34."

Il-bazi legali ghandha tkun distinta b’'mod car mid-dispozizzjonijiet
li jistabbilixxu l-ghan, il-kondizzjonijiet u l-aspetti sostantivi tad-
decizjonijiet li jkunu jridu jittiehdu. ld-dispozizzjonijiet purament
procedurali (perezempju, L-Artikoli 294 u 218 tat-TFUE) ma
jikkostitwixxux bazijiet legali (ara madankollu l-punt 9.7).

Il-ftehimiet internazzjonali konkluzi skont il-procedura stabbilita fl-
Artikolu 218 tat-TFUE huma kazijiet specjali.

Ezempju:
“Wara li kkunsidra t-Trattat dwar il-Funzjonament tal-Unjoni Ewropea, u
b'mod partikolari l-Artikolu 100(2), flimkien mal-Artikolu 218(é)(a) tieghu,”

Fejn L-att jistabbilixxi l-ghan ta’ decizjonijiet futuri f'serje ta’ artikoli,
u jindika L-istituzzjoni bis-setgha li tiehu dawk id-decizjonijiet
f’artikolu iehor, huwa biss dan l-artikolu tal-ahhar li ghandu jkun
citat.

Bl-istess mod, fejn l-att jinkludi, f’artikolu wiehed, paragrafu dwar
l-ghan tal-mizuri, u paragrafu iehor dwar l-ghoti tas-setgha li
tittiehed azzjoni, ghandu jkun ¢itat biss il-paragrafu tal-ahhar (°), u
mhux L-artikolu kollu.

Nghidu ahna, fl-adozzjoni ta’ regoli dettaljati li jirregolaw il-kwoti
tariffarji ghal prodotti suggetti ghall-organizzazzjoni tas-suq,
jigi ccitat L-Artikolu 144(1) tar-Regolament tal-Kunsill (KE) Nru
1234/2007.

(1) Fejn paragrafu jkun fih zewg dispozizzjonijiet dwar l-ghoti tas-setgha f'subparagrafi separati,
perezempju wahda ghall-Kunsill u ohra ghall-Kummissjoni, ghandu jkun ¢itat is-subparag-
rafu xieraq.

Atti proc¢edurali

9.10.

9.11.

9.12.

Il-konsiderazzjonijiet ta’ atti preparatorji previsti mit-Trattati u,
b’mod partikolari l-opinjonijiet moghtija mill-Parlament Ewropew,
mill-Qortital-Awdituri, mill-Kumitat Ekonomiku u Soc¢jali Ewropewu
mill-Kumitat tar-Regjuni ghandhom ukoll ikunu segwiti b’referenza
f'nota ta’ giegh il-pagna li tindika |-Gurnal Uffi¢jali li fih ikun gie
ippubblikat L-att (perezempju: GU C 17, 22.1.1996, p. 430). Jekk L-att
ikun ghadu ma giex ippubblikat, ghandha tintwera d-data ta” meta
tkun inghatat Ll-opinjoni.

Ezempju:

“()  Opinjoni moghtija fl-1 ta’ April 1996 (ghadha mhix ippubblikata fil-
Gurnal Uffi¢jali).”

Fil-kaz tal-procedura legislattiva ordinarja jew ta’ procedura
legislattiva specjali, il-konsiderazzjoni dwar l-abbozz tal-att
legislattiv Li jkun intbaghat lill-parlamenti nazzjonali, ghandha tkun
abbozzata kif gej:

“Wara li l-abbozz tal-att legislattiv intbaghat lill-parlamenti nazzjonali

Il-konsiderazzjoni dwar il-procedura legislattiva tigi abbozzata kif
gej:

“Filwaqt li jagixxi skont il-procedura legislattiva ordinarja”

jew

“Filwagqt li jagixxi skont pro¢edura legislattiva specjali”

Fil-kuntest tal-procedura legislattiva ordinarja, fejn ikun mehtieg
li jigi kkonsultat il-kumitat ta’ konciljazzjoni u l-konciljazzjoni tkun
saret b'success, il-konsiderazzjoni ghandha taqra kif gej:

“Filwaqt li jagixxu skont il-procedura legislattiva ordinarja fid-dawl tat-
test kongunt approvat fil-[...] mill-Kumitat ta” Konciljazzjoni”

Il-konsiderazzjoni dwar il-procedura legislattiva ghandha tinkludi
notata’ gieghil-pagna fejnjiguindikatil-istadji kollha tal-procedura.

Ghal certi atti adottati fuq bazi legali li tirreferi ghal procedura
ta’ adozzjoni li tinsab f’artikolu iehor tat-Trattat, ghandha tintuza
konsiderazzjoni procedurali. Perezempju, l-Artikolu 132(3) tat-
TFUE (il-bazi legali) jirreferi ghall-pro¢edura stabbilita fl-Artikolu
129(4) tat-TFUE. Il-pro¢edura ghandha tissemma f’konsiderazzjoni
simili ghal dik uzata fil-kaz tal-procedura legislattiva ordinarja jew
procedura legislattiva specjali.

“Filwagqt li jagixxi skont il-procedura stabbilita fl-Artikolu 129(4]) tat-
Trattat”

Referenzi li ma jikkostitwixxux konsiderazzjonijiet

9.13.

9.14.

Fl-abbozz tal-konsiderazzjonijiet, wiehed ghandu jogqghod attent
li dawn ikunu jirreferu ghall-bazi legali jew ghall-procedura.
Kwalunkwe referenza ghall-kontenut ta’ dispozizzjonijiet ghajr
dawk li jikkostitwixxu l-bazi legali u li huma mehtiega biex it-
termini ta’ promulgazzjoni jinftiehmu sew jew biex tkun zgurata
l-legalita taghhom, ghandha ssir fil-premessi. Bhala taghrif ta’
sfond, jistghu jsiru referenzi aktar generali fil-memorandum ta’
spjegazzjoni.

Id-dispozizzjonijiet istituzzjonali generali tat-TFUE (perezempju,
l-Artikoli 238 u 288), li wkoll ikunu applikabbli ghall-att
ikkoncernat, m’ghandhomx jissemmew fil-konsiderazzjonijiet.

NB: Normalment, ir-referenza ghal certi stadji preliminari (opinjonijiet
ta’ entitajiet teknici, konsultazzjonijiet mhux previsti mit-Trattati)
issir fl-ahhar tal-premessi permezz ta’ formuli bhal “/l-(isem tal-
entita) ta opinjoni ...", “Il-(isem tal-entita) gie kkonsultat ...".

Min-naha l-ohra, il-formuli li gejjin jinstabu lejn l-ahhar
fost il-konsiderazzjonijiet fi ftehim intern jew f’decizjoni tal-
laggha tar-Rapprezentanti tal-Gvernijiet tal-Istati Membri
fil-Kunsill:

“Wara li kkonsulta -Kummissjoni”,
jew

“Bi ftehim mal-Kummissjoni”.



Partijiet differenti tal-att

L-GHAN TAL-PREMESSI HUWA LI JSEMMU B’MOD
KONCIZ IR-RAGUNIJIET WARA D- DISPOZIZZJONIJIET
EWLENIN TAT-TERMINI TA’ PROMULGAZZJONI,
MINGHAJR MA JKUNU RIPRODOTTI JEW

MIKTUBA MILL-GDID. DAWN M’GHANDHOMX
JINKLUDU DISPOZIZZJONIJIET NORMATTIVI JEW
DIKJARAZZJONIJIET POLITICI.

10.1. Il-“premessi” huma l-parti tal-att li jkun fiha d-dikjarazzjoni tar-
ragunijiet wara l-adozzjoni tieghu; il-premessi jitgieghdu bejn il-
konsiderazzjonijiet u t-termini ta’ promulgazzjoni. Id-dikjarazzjoni
tar-ragunijiet tibda bil-kelma “billi:” u tkompli b’punti numerati
(ara L-Linja gwida 11) li jiffurmaw sentenza kompluta jew aktar.
Jintuza lingwagg mhux obbligatorju u m’ghandux johloq konfuzjoni
mat-termini ta’ promulgazzjoni.

10.2. Ir-regolamenti, direttivi u decizjonijiet ghandhom jiddikjaraw ir-
ragunijiet li fughom ikunu bbazati. L-ghan huwa li kull persuna
kkoncernata tkun tista’ tiddetermina c¢-cirkostanzi li fihom
L-istituzzjoni li tillegisla tkun ezer¢itat il-poteri taghha fir-rigward
tal-att ikkoncernat ("), sabiex il-partijiet f’tilwima jinghataw
l-opportunita jiddefendu l-interessi taghhom u l-Qorti tal-Gustizzja
tal-Unjoni Ewropea tkun tista’ tezercita l-poter ta’ riezami taghha.

10.3. Jekkikun mehtieglijitfakkaril-kuntest storiku tal-att, il-fatti jkunu
elenkati f'ordni kronologiku. Ir-ragunijiet wara dispozizzjonijiet
specifici tal-att isegwu l-ordni ta” dawk id-dispozizzjonijiet.
Idealment, id-dikjarazzjoni tar-ragunijiet ghandha tikkonsisti fi:

— dikjarazzjoni konciza tal-punti rilevanti fil-fatt u fid-dritt; u
— il-konkluzjoni li hija ghaldagstant mehtiega jew xierga biex jigu
adottati l-mizuri stabbiliti fit-termini ta” promulgazzjoni.

(") Ara |-Kawza 24/62 I\-Germanja vs Il-Kummissjoni ECR 1963, p. 131.

10.4.

Ma tistax tinghata indikazzjoni aktar preciza dwar il-kontenut ta’
dikjarazzjoni tar-ragunijiet ghal att guridiku tal-Unjoni. Huwa
impossibbli li jkun hemm formula uniformi wahda ghar-ragunijiet
ghal atti generali u individwali, li jkopru ogsma differenti jew Li
jkunu adottati f'cirkostanzi differenti.

Madankollu, jistghu jinghataw certi regoli bazic¢i dwar
id-dikjarazzjoni tar-ragunijiet

10.5.

10.5.1.

10.5.2.

10.5.3.

10.6.

10.7.

Il-premessi ghandhom jiddikjaraw b’mod kon¢iz ir-ragunijiet ghad-
dispozizzjonijiet ewlenin tat-termini ta’ promulgazzjoni tal-att.
Ghaldagstant:

Il-premessi ghandhom ikunu dikjarazzjoni ta’ ragunijiet genwina.
M’ghandhomx jistabbilixxu l-bazijiet legali (lighandhom ikunu fil-
konsiderazzjonijiet) u langas m’ghandhom jirrepetu s-silta fid-
dispozizzjoni li tkun diga citata bhala l-bazi legali u li taghti poter
lill-istituzzjoni biex tagixxi. Barra minn hekk, huma superfluwi u
inutli dawk il-premessi li sempliciment jindikaw is-suggett tal-
att jew li jirriproducu jew anke jipparafrazaw id-disp